
SAMANDRAG 

Kontrollutvalet i Samnanger kommune har bestilt ein eigarskapskontroll av kommunen si 

overordna eigarskapsforvaltning. Denne eigarskapskontrollen svarer på to overordna 

problemstillingar: 

• Er eigarstyringa til kommunen i samsvar med lovkrava?  

• Følgjer kommunen opp eigarskapen sin på ein føremålstenleg måte?  

Nedanfor blir dei viktigaste funna til revisjonen oppsummerte for kvar av problemstillingane. 

Kommunen har ikkje utarbeidd eigarskapsmelding og er dermed ikkje i samsvar med lovkrava 

Det er ikkje utarbeidd og vedteke ei eigarskapsmelding slik kommunelova krev at det skal gjerast 

i løpet av valperioden. Kommunen har informert om at ei eigarskapsmelding vil bli utarbeidd 

hausten 2022. I augeblinken ligg det altså ikkje føre eit sett med prinsipp for eigarstyring, ei 

samla oversikt over eigarinteressene til kommunen eller ei presisering av føremålet med 

eigarskap i ulike verksemder.  

Oppfølginga av den avgrensa eigarskapen til kommunen er føremålstenleg, men kan styrkjast 
gjennom større grad av systematikk 

Kommunestyret blir gitt løpande informasjon om selskap der kommunen har eigarinteresser. Det 

blir gjort særleg gjennom orienteringssaker med protokollar frå ulike selskapsmøte. Det manglar 

likevel ein systematisk rutine for kva saker og dokument som skal leggjast fram for 

kommunestyret, noko som gjer at det kan bli tilfeldig kva saker som blir lagde fram og ikkje. 

Kommunen sine representantar deltek i eigarmøte når slike møte blir haldne. I fleire av selskapa 

er det likevel uklart i kva grad eigarmøte blir haldne.   

Vidare blir ikkje kommunen sine representantar gitt eit klart mandat om korleis kommunen sine 

interesser best skal varetakast. Dei valde representantane får som hovudregel ikkje noka form 

for instruks, styresignal eller liknande. Val av representantar er ein politisk prosess, og revisor er 

ikkje informert om at prosessen inneber ei eksplisitt vurdering av kompetanse og erfaring hos 

kandidatar.  

Det finst ikkje ein rutine for opplæring av representantar.  

Anbefalingar 

På bakgrunn av funna og vurderingane våre har revisor følgjande anbefalingar: 

• Kommunen bør utarbeide ei eigarskapsmelding. 

• Det bør lagast ein fast rutine for kva eigarskapsrelaterte saker som skal leggjast fram for 

kommunestyret, anten orienterings- eller vedtakssaker.  

• Det bør utarbeidast eit mandat og forventningar til kommunen sine valde representantar. 

• Det bør utarbeidast kompetanse- og erfaringsbeskriving som grunnlag for å velje 

representantar til selskapa sine eigarorgan. 

• Behovet for å gjennomføre opplæring av valde representantar bør vurderast. 

1 INNLEIING 

1.1 BAKGRUNN OG FØREMÅL  

Kontrollutvalet i Samnanger kommune har bestilt ein eigarskapskontroll av kommunen si 

overordna eigarskapsforvaltning.  

Føremålet med eigarskapskontrollen har vore todelt: 

• å undersøkje om kommunen si eigarskapsforvaltning tilfredsstiller dei formelle 

minimumskrava etter kommunelova 

• å undersøkje korleis kommunen utøver eigarskapen sin i praksis, og om denne utøvinga er 

føremålstenleg 

1.2 PROBLEMSTILLINGAR 

Kontrollutvalet har vedteke ein prosjektplan som angir to problemstillingar for oppdraget: 

1. Er eigarstyringa til kommunen i samsvar med lovkrava?  

2. Følgjer kommunen opp eigarskapen sin på ein føremålstenleg måte?  

1.3 METODE OG VURDERING AV DATAGRUNNLAG 

Eigarskapskontrollen er gjennomført i samsvar med RSK 002 - Standard for eierskapskontroll. 

Dette inneber mellom anna at kommunedirektøren har fått ei orientering om oppdraget før 

oppstart og ei moglegheit til å uttale seg om utkast til rapport før endeleg rapportering. 

Administrasjonen sine kommentarar til rapporten, og revisoren sine eventuelle merknader til 

desse, er det gjort greie for til slutt i denne rapporten. 

Eigarskapskontrollen byggjer på intervju, dokumentanalysar, offentleg tilgjengelege data og 

liknande.  

Det er gjennomført intervju med følgjande personar: 

• kommunedirektør 

• økonomisjef 

• kommunalsjef for samfunnsutvikling 

• rådgivar i staben til kommunedirektøren 

• jurist i staben til kommunedirektøren 

• ordførar 

• varaordførar 

Revisor har vidare gått gjennom møteinnkallingar til kommunestyret og formannskapet for å 

undersøkje i kva grad informasjon om eigarskap blir gitt til politisk nivå. 

1.4 AVGRENSINGAR OG ATTERHALD 

Oppdraget er avgrensa til å gjelde kommunen si overordna eigarskapsforvaltning, og det vil 

eksempelvis ikkje bli gjort eigne vurderingar av om eigarskapen til kommunen i ulike selskap er 

føremålstenleg, om eigarskapen til kommunen medfører auka måloppnåing, om eigarskap er 

finansielt lønsamt, og liknande.  

Vi vil presisere at vi ikkje kan ta på oss ansvar for kor fullstendig eller kor riktig 

grunnlagsmaterialet som har vore utgangspunkt for vurderingane våre, har vore. Undersøkingane 

våre byggjer på eit avgrensa utval. Dersom vi har fått feilaktige eller ufullstendige opplysningar, 

har vi ikkje hatt høve til å avdekkje dette ut over overordna rimelegvurderingar.  

1.5 KORT OM EIGARSKAPEN TIL KOMMUNEN 

Tabellen nedanfor viser selskap der Samnanger kommune har eigarskap. 

Selskap 
Balanseført verdi i 

heile kroner 

Talet på aksjar  Eigardel 

  Forkorting av Bergensbanen 
2 000 10 Symbolsk 

BIR AS 
17 800 440 0,89 % 

Kommunekraft AS 

 

1 000 1 Symbolsk 

Hardangervegen AS 
2 000 10 Symbolsk 

Vann Vest AS 
5 000 Ikkje oppgitt Ikkje oppgitt 

EDB AS 
1 716 1 Symbolsk 

Hardanger AKS 
1 235 000 Ikkje oppgitt 9 % 

Hurdalsenteret 
5 000 Ikkje oppgitt Symbolsk 

E134 Haukelivegen AS 
10 000 10 2,17 % 

Sum bokført verdi 1 279 516   

Tabell 1: Oversikt over kommunen sin eigarskap i eksterne verksemder. (Kjelde: Årsrekneskapen til kommunen av 2021, 

samanstilt av BDO) 

I tillegg er revisor gjennom intervju gjord merksam på tre interkommunale samarbeid der 

kommunen har eigarinteresser: 

• Bergen og Omland Friluftsråd 

• IKT Nordhordland 

• Interkommunalt arkiv i Hordaland IKS (IKAH) 

2 EIGARSKAPSMELDING 

Problemstillinga er som følgjer:  

• Er eigarstyringa til kommunen i samsvar med lovkrava? 

2.1 REVISJONSKRITERIUM 

Basert på kommunelova § 26-1 blir følgjande revisjonskriterium utleidde:  

• Kommunen har utarbeidd ei eigarskapsmelding som er vedteken av kommunestyret, og som 

inneheld  

- kommunen sine prinsipp for eigarstyring  

- oversikt over selskap, kommunale føretak og andre verksemder som kommunen har 

eigarinteresser eller tilsvarande interesser i  

- kommunen sine føremål med eigarinteressene sine eller tilsvarande interesser i 

selskap/føretak 

2.2 FAKTABESKRIVING 

Revisor er informert om at kommunen ikkje har utarbeidd ei eigarskapsmelding.  

I intervjua blir det opplyst om at kommunen byrjar å utarbeide ei eigarskapsmelding hausten 

2022. Kommunestyret vedtok i juni 2022 ein kommunal planstrategi, der behovet for ei 

eigarskapsmelding blir omtalt. I den vedtekne planstrategien heiter det: «Me skal sikre at me har 

oversikt og strategiar for korleis me skal forvalte eigarskapen vår i ulike selskap/samarbeid. Det 

bør skje gjennom ei eigarskapsmelding. Her vil me også forankre kommunikasjon, rutinar for 

rapportering til kommunestyret m.m.» 

Det er gitt informasjon om eigarposisjonane til kommunen og deltaking i interkommunale 

samarbeid i notane til årsrekneskapen.  

2.3 VURDERINGAR OG KONKLUSJON  

Kommunen har ikkje utarbeidd ei eigarskapsmelding, og eigarstyringa er dermed i augeblinken 

ikkje i tråd med krava i kommunelova. Det ligg altså ikkje føre eit sett med prinsipp for 

eigarstyring, ei samla oversikt over eigarinteressene til kommunen eller ei presisering av 

føremålet med eigarskap i ulike verksemder.  

2.4 REVISOR SINE INNSPEL TIL NY EIGARSKAPSMELDING 

Revisor har utarbeidd eit forslag til struktur for ny eigarskapsmelding med utgangspunkt i 

kommunelova § 26-1 om eigarskapsmelding og kva vi har observert i andre kommunar sine 

eigarskapsmeldingar. 

1. Innleiing 

a. generelt om kommunelova § 26-1  

b. generelt om kva kommunal eigarskap inneber, medrekna fordelar og ulemper 

2. Kommunen sine overordna prinsipp for eigarstyring, der det eksempelvis blir teke 

stilling til 

a. utøving av eigarskapen 

b. forventningar til kommunen sine valde eigarrepresentantar 

c. ønskt kompetanse og erfaring ved val av eigarrepresentantar 

d. openheit og transparens 

e. styring og ettersyn («governance») 

f. generelle forventningar til selskapa 

3. Oversikt over verksemder kommunen har eigarinteresser i. For kvar verksemd kan det 

eksempelvis gjerast greie for følgjande informasjon: 

a. nøkkelinformasjon 

b. føremål 

i. selskapet sitt føremål 

ii. kommunen sitt føremål med eigarskapen 

c. kommunen sin representasjon i verksemda sitt styrande organ / eigarorgan 

b. generelt om kva kommunal eigarskap inneber, medrekna fordelar og ulemper 

2. Kommunen sine overordna prinsipp for eigarstyring, der det eksempelvis blir teke 
stilling til 

a. utøving av eigarskapen 
b. forventningar til kommunen sine valde eigarrepresentantar 
c. ønskt kompetanse og erfaring ved val av eigarrepresentantar 
d. openheit og transparens 
e. styring og ettersyn («governance») 
f. generelle forventningar til selskapa 

3. Oversikt over verksemder kommunen har eigarinteresser i. For kvar verksemd kan det 
eksempelvis gjerast greie for følgjande informasjon: 

a. nøkkelinformasjon 
b. føremål 

i. selskapet sitt føremål 
ii. kommunen sitt føremål med eigarskapen 

c. kommunen sin representasjon i verksemda sitt styrande organ / eigarorgan 

3 OPPFØLGING AV EIGARSKAP 

Problemstillinga er som følgjer:  

• Følgjer kommunen opp eigarskapen sin på ein føremålstenleg måte?  

3.1 REVISJONSKRITERIUM 

Med utgangspunkt i KS’ anbefalingar om eigarskap, selskapsleiing og kontroll er følgjande 
kriterium utleidde:  

• Kommunestyret blir gitt informasjon om viktige hendingar i selskapa, irekna årsrapport, 
generalforsamling og liknande. 

• Kommunen sine representantar deltek i eigarmøte. 

• Kommunen sine representantar blir gitt eit klart mandat om korleis kommunen sine 
interesser skal varetakast i selskapa sine eigarorgan. 

• Kommunen har rutinar for korleis representantar skal veljast til selskapa sine eigarorgan, 
og dessutan rutinar for opplæring.  

3.2 FAKTABESKRIVING 

3.2.1 Kommunestyret blir gitt informasjon, men det manglar ein systematisk rutine 

Det kjem fram av intervjua at det i mange tilfelle blir lagt fram protokollar frå verksemda sine 

styrande organ i kommunestyremøta. Samtidig uttrykkjer dei vi har intervjua, at det kan vere 

noko tilfeldig kva som blir lagt fram for kommunestyret og ikkje.  

Vidare er det enkelte saker som krev vedtak i kommunestyret, eksempelvis dersom det er behov 

for kapitalforhøging i verksemda eller liknande. 

Tabellen nedanfor viser talet på eigarskapsrelaterte orienteringssaker som har vore lagde fram 

for kommunestyret i perioden 2020 til september 2022. 

Dokumenttype Antal 

Representantskapsmøte 6 

  Generalforsamling 3 

Eigarmøte 3 

Bedriftsforsamling 2 

Årsmelding/årsmøte 3 

Total 17 

Tabell 2: Talet på eigarskapsrelaterte orienteringssaker lagde fram for kommunestyret i perioden 2020 til september 

2022. (Kjelde: Innkallingar til kommunestyremøte frå nettstaden til kommunen, samanstilt av BDO) 

Tabellen viser at det i perioden har blitt lagt fram 17 orienteringssaker for kommunestyret. 

Fleirtalet av desse sakene knyter seg særleg til eigarskapen i BIR, IKTNH, E134 Haukelivegen, 

IKAH, Bergen og Omland Friluftsråd og Hardanger AKS.  

3.2.2 Kommunen sine representantar deltek i eigarmøte 

I intervjua blir det opplyst om at kommunen sine representantar deltek i eigarmøte. Eksempelvis 

blir det trekt fram at ordføraren stiller i eigarskapsmøta for BIR og Hardanger AKS, og at både 

ordførar og kommunedirektør deltek i møte knytte til IKT Nordhordland. I tillegg blir det 

informert om at kommunen har ein politisk representant som møter i representantskapet til 

Bergen og Omland Friluftsråd og i møte for Vann Vest AS, og dessutan ein administrativ 

representant i representantskapet til IKAH Hordaland.  

Vidare blir det opplyst om at kommunen deltek på møte for andre verksemder der kommunen 

har eigarskap, men at desse møta i mindre grad blir arrangerte systematisk.  

3.2.3 Kommunen sine representantar blir ikkje gitt eit klart mandat 

Dei vi har intervjua, opplyser at kommunen sine valde representantar som hovudregel ikkje får 

nokon instruks, noko styringssignal eller liknande i forkant av møte eller vedtakspunkt i 

verksemder der kommunen har eigarinteresser. 

Det blir vidare opplyst at kommunen sine valde representantar dermed ikkje har eit klart mandat 

om korleis kommunen sine interesser skal varetakast i verksemda sitt vedtaksorgan.  

I intervjua blir det eksempelvis nemnt at Samnanger kommune har ein representant i BIRs 

bedriftsforsamling. Det blir uttrykt at vedkomande ikkje har fått eit konkret mandat eller ei liste 

med prioriterte område som skal løftast i møte.   

3.2.4 Val av representantar er ein politisk prosess, og det er ikkje rutine for opplæring av 
representantar 

Dei vi har intervjua, uttrykkjer at val av representantar til styrande organ i verksemder blir 

behandla som ein del av ulike valsaker etter kommunestyrevalet. Det blir uttrykt at prosessen 

dermed først og fremst er politisk, og at det ikkje ligg føre rutinar, sjekklister, kvalifikasjonskrav 

eller liknande for val av representantar til styrande organ.  

I etterkant av kommunestyrevalet i 2019 blei det nedsett eit eige arbeidsutval for «val av ymse 

nemnder, råd, utval m.m.» (saksnummer 067/2019). I eit vedlegg til saka står det mellom anna 

at det skal veljast representantar til årsmøtet og styret i Bergen og Omland Friluftsråd, BIRs 

bedriftsforsamling, Vann Vest AS og representantskapet til Interkommunalt arkiv i Hordaland. 

Arbeidsutvalet la fram innstillinga si i det neste kommunestyremøtet (saksnummer 093/2019).  

Det blei informert om at det ikkje blir gjennomført opplæring av nyvalde representantar i regi av 

kommunen.  

3.3 VURDERINGAR 

Kommunestyret blir gitt informasjon, men det er behov for å systematisere kva som skal leggjast 

fram  

Både intervjua våre og kartlegginga vår viser at kommunestyret i stor grad får informasjon om 

viktige hendingar i selskapa. Samtidig er det tydeleg at kommunen ikkje har ein klar rutine for 

kva saker som skal leggjast fram for kommunestyret. Det kan dermed bli noko tilfeldig kva saker 

som blir lagde fram og ikkje. Sjølv om kartlegginga vår viser at kommunestyret i mange tilfelle 

har fått informasjon, veit vi ikkje i kor mange tilfelle kommunestyret ikkje har fått informasjon.  

3.3.1 Kommunen sine representantar deltek i eigarmøte 

Revisor si vurdering er at kommunen sine representantar deltek i eigarmøte i selskap der 

kommunen har eigarinteresser. For nokre av selskapa blir slike møte haldne jamleg. I andre 

tilfelle er det uklart i kva grad eigarmøte blir haldne. Revisor har dermed ikkje ei fullstendig 

oversikt over deltaking i alle potensielle eigarmøte dei siste åra, men inntrykket vårt er at 

kommunen deltek når det blir kalla inn til slike møte. 

3.3.2 Kommunen sine representantar blir ikkje gitt eit klart mandat om korleis kommunen sine 
interesser best skal varetakast 

Ved val av representantar til selskapa sine styrande organ blir det ikkje gitt eit klart mandat i 

form av ein instruks, styringssignal eller liknande. I nokre tilfelle kan det vere føremålstenleg å 

gi valde representantar ei tydeleg «bestilling» om kva kommunestyret meiner vedkomande bør 

jobbe for i valperioden. Sjølv om det ligg implisitt at representanten skal vareta kommunen sine 

kva saker som skal leggjast fram for kommunestyret. Det kan dermed bli noko tilfeldig kva saker 
som blir lagde fram og ikkje. Sjølv om kartlegginga vår viser at kommunestyret i mange tilfelle 
har fått informasjon, veit vi ikkje i kor mange ti lfelle kommunestyret ikkje har fått informasjon. 

Revisor si vurdering er at kommunen sine representantar deltek i eigarmøte i selskap der 

interesser på best mogleg vis, er det revisor si vurdering at ei tydeleggjering av forventningar til 

valde representantar kan vere føremålstenleg. 

3.3.3 Val av representantar til selskapa sine eigarorgan er ein politisk prosess, og rutinar for opplæring 
ligg ikkje føre  

Val av representantar til selskapa sine eigarorgan blir gjort som ein politisk prosess. Revisor veit 

ikkje kva vurderingar som blir gjorde på politisk nivå i prosessen, men vi er ikkje kjende med at 

det ligg føre ein rutine som går ut på å vurdere kompetansen og erfaringa til kandidatar. 

Vurderinga vår er derfor at val av representantar i større grad kan gjennomførast på bakgrunn av 

ei vurdering av kompetanse og erfaring. 

Det ligg ikkje føre rutinar for opplæring av valde representantar i regi av kommunen. 

3.4 REVISOR SIN KONKLUSJON 

Revisor sin konklusjon er at oppfølginga av kommunen sin avgrensa eigarskap er føremålstenleg, 

men at oppfølginga kan styrkjast gjennom større grad av systematikk. 

4 HØYRINGSFRÅSEGN 

Revisor har sendt eit rapportutkast på høyring til administrasjonen i Samnanger kommune. 

Administrasjonen har gitt følgjande tilbakemelding på utkastet: 

Vil først takke for eit godt utført arbeid kor rådmannen si oppleving er at det også har vore 

ein veldig god prosess inkl. dialog med kommuneadministrasjonen undervegs. 

Rådmannen er samd i at det manglar god systematikk kring eigarskapsforvaltninga i 

Samnanger kommune. Dette var utgongspunktet for at eigarskapsmelding vart omtala i 

kommunal planstrategi (vedteken i KS juni 2022). Arbeidet med eigarskapsmelding vart sett i 

gong hausten 2022, med førebels mål om at meldinga vert handsama i kommunestyret 

desember 2022.  

I rapport om eigarskaspkontroll (BDO) vert det trukke fram fleire forhold som kan og bør 

handsamast i ei eigarskapsmelding. Revisjonen har i tillegg kome med gode råd og innspel. 

Det set me stor pris på. Lovkravet knytt til eigarskapsmelding vil me kunne få på plass innan 

kort tid. Føremålstenleg oppfølging av dei ulike eigarskapa gjennom rutinar og prosedyrar vil 

komme som ein del av denne meldinga. 

